
ՎԱՀԱՆ  ԱՆԴՐԵԱՍՅԱՆ  
Վարդն է բացվելու, ուր երեկ ցավ էր,                                                                                                                                
Վարդն է լինելու, ուր միայն դավ էր,                                                                                                                                              
Եվ սրտերում կլինի հավիտյան խաղաղություն,                                                                                                                                   
Ես գիտեմ, տեսնում եմ`                                                                                                                                             
Վաղը վարդն է բացվելու,                                                                                                                                        
Այն Սիրո վարդը:

Վարդն է բացվելու, ի՜նչ չքնաղ պահ է,                                                                                                                                 
Վարդն է լինելու, ուր առաջ մահ էր,                                                                                                                                          
Եվ թերթերին` արցունքնե՜ր, արցունքնե՜ր ցողանման.                                                                                                                        
Մեր սրտերն են դրանք:                                                                                                                                           
Ա՜խ, վաղը վարդն է բացվելու,                                                                                                                                       
Այն Սիրո վարդը:

• Իմ այսօրվա դեմք
• Ձյունը

Իմ այսօրվա դեմք
1.
Am                                     F7+  F  F7+  F
Ինչո՞ւ ես տխուր, իմ այսօրվա՛ դեմք,         
Am                                     F7+  F  F7+  F
Ինչո՞ւ ես տխուր, իմ այսօրվա՛ դեմք,
C                        E                    Am  
Սուտ է, որ օրն է քեզ այդպես ձևել,
C                        E                    Am  
Սուտ է, որ չես կարող չմռայլվել:

2.
Ինչո՞վ ես ապրում, իմ այսօրվա՛ դեմք,
Ինչո՞վ ես ապրում, իմ այսօրվա՛ դեմք,
Սուտ է, որ լիությունը միշտ լինի,
Սուտ է, եթե այս օրն էլ սեր երկնի:

3.
Ինչո՞ւ ես խաբում, իմ այսօրվա՛ դեմք,
Ինչո՞ւ ես խաբում, իմ այսօրվա՛ դեմք,
Սուտ է, որ դու ժպիտ չես գտնելու,
Սուտ է, որ ժպիտով չեն օգնելու:

4.
Ի՞նչ ես անելու, իմ այսօրվա՛ դեմք,
Ի՞նչ ես անելու, իմ այսօրվա՛ դեմք,
Սուտ է, որ քո գործերը չես գտնում,
Սուտ է, որ կյանքդ ես հենց այնպես վատնում։

5.
Am                                     F7+  F  F7+  F
Ո՞ւմ կհանդիպես, իմ այսօրվա՛ դեմք,
Am                                     F7+  F  F7+  F
Ո՞ւմ կհանդիպես, իմ այսօրվա՛ դեմք,
C                         E                Am
Սուտ է, որ դու մենակ ես լինելու,
C                         E                Am
Սուտ է, որ դեմքերով չես լցվելու:
C                         E                Am 
Սուտ է, որ դու մենակ ես լինելու,
C                         E                Am
Սուտ է, որ դեմքերով չես լցվելու:

Ձյունը

1.
Em                                         Am            Em 
Ձյունը փափո՜ւկ-փափո՜ւկ էր քայլերի համար,
Em                                      Am             Em
Ձյունը տաքո՜ւկ-տաքո՜ւկ էր սրտերի համար,
G                                   B7                     C7           
Եվ ով անցավ այդտեղ, նա հետքը իր թողեց՝
B7                       Em    
Մի կյանքի կաթիլ:

2.
Մեկը վազքով անցել է դաշտն այս ձյունապատ,
Մեկը կտրել-անցել է դաշտն այս ձյունապատ,
Եվ հեռավոր մի լույս սպասել է նրան,
Մի կյանքի կաթիլ:

3.
Մեկը հազիվ փոխել է ոտքը իր առաջ,
Մեկը մի կերպ քաշել է ոտքը իր առաջ,
Եվ հեռվի լույսն արդեն նրան չէր տալիս
Մի կյանքի կաթիլ:

